
Efni: Umsögn um frumvarp til laga um ráðstafanir í ríkisfjármáium (í samræmi við
yfirlýsingu ríkisstjórnarinnar í tengslum við undirritun kjarasamninga o.fl.)

Efnahags- og skattanefnd hefur óskað umsagnar Samtaka atvinnulífsins um ofangreint 
írumvarp, sbr. 824. mál. í frumvarpinu eru m.a. tillögur í samræmi við yfírlýsingu 
ríkisstjómarinnar sem gefin var í tengslum við undirritun kjarasamninga 5. maí sl. og varða 
þrjá meginþætti, þ.e. persónuafslátt einstaklinga, skattlagningu íyrirtækja og tekjuöflun Virk- 
Starfsendurhæfí ngarsj óðs.

Samtök atvinnulífsins hafa átt í viðræðum við fjármálaráðuneytið frá því haustið 2010 um 
hvernig snúa megi til baka þeim breytingum sem í bráðræði voru gerðar á skattalögum í 
árslok 2009 og hafa ollið atvinnulífmu vandræðum án þess að afla ríkissjóði tekna nema að 
siður sé. Nokkrar leiðréttingar á skattalögum náðust fram í árslok 2010 og með þessu 
frumvarpi er öðrum áfanga tií leiðréttingar náð.

í lok árs 2009 var skattlagningu arðgreiðslna og söluhagnaðar milli fyrirtækja breytt á þann 
veg að í stað þess að arður og söluhagnaður væri að fullu frádráttarbær var frádráttarbæmi 
takmörkuð við a.m.k. 10% eignarhald. Jafnframt var fyrirtækjum gert skylt að nýta 
yfírfæranlegt tap áður en til frádráttar kemur. Þessi breyting gengur gegn eðlilegri 
uppbyggingu skipulagðs verðbréfamarkaðar hérlendis og þvert á markmið stjórnvalda um að 
stuðla að dreifðu eignarhaldi hlutabréfa í skráðum fyrirtækjum.

Nú er lögð til sú breyting i 3. gr. frumvarpsins að frádráttarbæmi arðs og söluhagnaðar verði 
takmörkuð við a.m.k. 5% eignarhald og jafnframt að skilyrðið um nýtingu á yfírfæranlegu 
tapi verði fellt brott. Samtökin leggja áherslu á að fallið verði frá þessari takmörkun og að 
arður og söluhagnaður verði að fullu frádráttarbær, enda eru engin skynsamleg rök fyrir 
takmörkun á frádráttarbæmi við ákveðið hlutfall eignarhalds. Engin haldbær rök voru færð 
fyrir 10% regíunni á sínum tima og þau rök sem færð eru í greinargerð frumvarpsins fyrir 
lækkun í 5% eiga jafnt við um niðurfellingu þessarar takmörkunar.

Þær breytingar sem gerðar voru á skattaíögum í árslok 2009 og vörðuðu skattlagningu 
einstaklinga starfandi í eigin félögum náðu til mun breiðari hóps en þeirra sem fram til þess 
var ætlað að reikna sér endurgjald íyrir vinnu í eigin félögum. Jafnframt skorti verulega á 
skilgreiningu þess hóps sem breytingunni var ætlað að ná til, s.s. skilgreiningu á ráðandi hlut í 
félagi. Með ákvæðum 2., 4. og 5. gr. þessa frumvarps er nokkuð komið til móts við sjónarmið 
Samtaka atvinnulifsins til leiðréttingar á því misrétti og óvissu sem skapaðist í árslok 2009. 
Samkvæmt frumvarpinu er þó enn áformað að skattleggja arð t.d. einstaklinga starfandi í eigin 
fjölskyldufélögum umfram arð annarra einstaklinga starfandi í eigin félögum þó svo að þeir 
einstaklingar þiggi laun frá íyrirtækinu sem sambærileg eru við það sem tíðkast fyrir 
sambærileg störf á almennum markaði. Samtök atvinnulífsins leggja því til að síðasti

málsliður 4. gr. frv. falli brott, en hann hljóðar svo: „Ákvæði 1. og 2. málsl. skulu einnig gilda 
um starfandi hluthafa sem ekki eru tengdir fjölskylduböndum “

Þá vekja Samtök atvinnulífsins athygli á að í 1. gr. frumvarpsins er ekki nógu skýrt kveðið á 
um hvað átt er við með „ótengda aðila“. Þannig gengur t.d. vaxta og þóknanatilskipun 
Evrópusambandsins 2003/49/EC beinlínis út frá því að vextir milli tengdra aðiía sæti ekki 
afdráttarskattlagningu. SamtÖkin íeggja því til eftirfarandi viðbót við 1. gr. til að forðast að 
vextir af eðlilegum lánasamningum milli móður- og dótturfélaga verði skattlagðir: 
„Undanþága þessi nær einnig til vaxta af lánasamningum milli móður- og dótturfélaga.u

Samtök atvinnulífsins gera miklar athugasemdir við 9. og 15. gr. frumvarpsins sem fjalla um 
skattlagningu á lífeyrissjóði og fjármálafyrirtæki. Samtökin hafa á fyrri stigum bent á aðra 
leið til þess að afla þessara tekna sem tengist fyrirhuguðum útboðum Seðlabanka íslands 
vegna 1. áfanga til afháms gjaldeyrishafta. Á síðasta ári hagnaðist ríkissjóðum um 15 
milljarða króna vegna sambærilegra viðskipta við Seðlabankann í Luxembourg þar sem 
lífeyrissjóðir komu að sjálfviljugir og fluttu erlendar eignir til íslands. Ennfremur vilja 
Samtök atvinnulífsins benda á þá staðreynd að skattheimta á lífeyrissjóði af þessum toga 
fellur eingöngu á almennan vinnumarkað en ekki á lífeyrissjóði á vegum hins opinbera þar 
sem launagreiðendaábyrgð á þeim sjóðum tryggir að skattlagningin skerðir ekki 
Hfeyrisgreiðslur úr sjóðunum. í Iífeyrissjóðum á almennum markaði rýrir þessi skattlagning 
lífeyrisgreiðslur.

Samtök atvinnulífsins vilja benda á varðandi 16. gr. sem fjallar um greiðslur til VIRK 
Starfsendurhæfíngarsjóðs að það er ekki rökrétt að miða upphaf greiðslna lífeyrissjóða til 
VIRK við janúar 2012 þegar lagaákvæðinu sjálfu er ætlað að falla úr gildi 1. janúar 2012 sbr.
17. gr. Eðlilegt er að gefa því endurskoðunarferli sem nefnt er i 16. gr. heldur íýmri tíma og 
miða giídistíma bráðabirgðaákvæðisins við lok reglulegs þingtíma á næsta ári t.d. 1. júlí 2012.

Virðingarfyllst,
f.h. Samtaka atvinnulífsins

